
Asunto: Cobertura en comision de servizos do posto de Xefatura de Caixa (ref. posto 1252).

RESOLUCION

ANTECEDENTES DE FEITO

Primeiro.- O Xefe do Servizo da Tesoureria Xeral, con data 24/01/2023 e cddigo de verificacién
1R5A5B700N140Y0Z19IT, remite ao servizo de RR.HH. unha solicitude de convocatoria publica para a
cobertura, mediante comision de servizos, do posto de Xefatura de caixa (Servizo de Tesoureria Xeral),
n° referencia 1252 da RPT.

Dita cobertura temporal do posto de traballo solicitase debido a que as funcions que se desenvolven no
mesmo son imprescindibles para o funcionamento ordinario da recadacion, e para o axeitado control e
arqueo dos ingresos que recibe a caixa municipal.

Segundo.- Con data 27 de xaneiro de 2023, o Servizo de RR.HH. publica un anuncio de convocatoria
para a cobertura temporal, entre outros, do seguinte posto de traballo, en base a peticién efectuada
polo Xefe do Servizo da Tesoureria Xeral:

- Xefatura de caixa (Servizo de Tesoureria Xeral), referencia 1252

No citado anuncio, indicase que o persoal funcionario de carreira, que conforme a RPT vixente e as
normas de xestién, relina os requisitos necesarios para a ocupacion de este posto de traballo e que
quixera participar nesta convocatoria, deberd presentar a correspondente solicitude nun rexistro
municipal, acompanada dun curriculo, no prazo de 5 dias habiles, a contar dende o dia seguinte a
publicacion deste anuncio.

Terceiro. As caracteristicas do posto de traballo a cubrir, segundo os datos que constan na Relacion
de Postos de Traballo vixente, son as que se detallan na sequinte taboa:

Servizo Cod. Unidade Org. Ref. Posto de traballo Gr. N | Esc. E. Espec.

Tes. Xeral TG0000 Tes. Xeral 1252 Xef. Caixa C1 20 AX | FRO8 AP2 (QM)

CONSIDERACIONS LEGAIS E TECNICAS

Primeira.- O artigo 96 da Lei 2/2015, de 29 de abril, do emprego publico de Galicia, regula a comision
de servizos voluntaria, onde establece que os postos de traballo reservados ao persoal funcionario de
carreira podense prover excepcionalmente e de maneira temporal mediante unha comisiéon de servizos
voluntaria. O artigo 64.6 do Real Decreto 364/1995 de 10 de marzo polo que se aproba o Regulamento
Xeral de Ingreso do Persoal ao servizo da Administracion Xeral do Estado e de provision de postos de

traballo e promocion profesional dos funcionarios civis da Administracion Xeral do Estado establece que
aos funcionarios en comision de servizos reservaraselles o posto de traballo, o que hai que relacionar
que o apartado 8 do art. 4 do Decreto 92/1991 de 20 de marzo polo que se aproba o regulamento de
situacions administrativas dos funcionarios da Administracion da Comunidade Auténoma de Galicia
dispdn que a comisién de servizos sera desempenada voluntariamente salvo nos casos de caracter
forzoso.

Asi mesmo, o artigo 30 do Decreto 151/2022, do 4 de agosto, polo que se aproba o Regulamento dos
procedementos de mobilidade do persoal funcionario de carreira da Administracion xeral da CCAA de
Galicia e das entidades publicas instrumentais integrantes do sector publico autonédmico, establece que
o persoal funcionario de carreira con destino definitivo podera ocupar, excepcionalmente e de maneira
temporal, un posto de traballo en comisidn de servizos de caracter voluntario sempre e cando pertenza
a0 corpo ou escala e retiina os demais requisitos que estableza a correspondente relacion de postos de
traballo.

As comisions de servizos poderan acordarse, entre outros supostos, para desenvolver un posto de
traballo cando estea vacante; entendendo que un posto esta vacante cando non ten titular, cando o
seu titular estea ocupando outro posto en comision de servizos ou cando estea de permiso por parto,
permiso por adopcién, garda con fins de adopcién ou acollemento, ou permiso do proxenitor diferente
da nai bioléxica por nacemento, acollemento, garda con fins de adopcién ou adopcion dun fillo ou filla.

O posto da RPT n° 1252, de Xefatura de caixa (Servizo de Tesoureria Xeral), actualmente atdpase
vacante.

Segunda.- O Xefe de Servizo de Recursos Humanos, co conforme do Director da Area de Economia,
Facenda e Réxime Interior, con data 23/02/2023 e cddigo de verificacion 535D54231M3J0Y330Q02,
unha vez examinadas as solicitudes recibidas e os CV dos candidatos presentados, asi como o informe
da Tesoureira Xeral, de data 16/02/2023 e codigo de verificacion 1G2U6K2Q4H674G6C00J2, emite unha
proposta de nomeamento de Don Luis Gdmez Lépez , en comisidon de servizos, no posto Xefatura de
caixa (Servizo de Tesoureria Xeral), n° referencia 1252 da RPT.

Terceira.- Cabe indicar, en relacion & motivacion da adxudicacion dun posto en comision de servizos a
persoa considerada mais idonea, a sentenza n® 472/2022 do 1 de xufio de 2022 do Tribunal Superior
de Xustiza de Galiza, a cal establece que ao tratarse dun sistema excepcional e temporal non require
un proceso de seleccion ordinario no que exista unha publicitacion dun baremo e unha valoracion
provisional de méritos. A comision de servizos é unha via excepcional de provisién temporal dun posto
de traballo cuxa cobertura resulta necesaria e urxente a través da designacion do persoal funcionario
de carreira que resulte idoneo e cumpra as esixencias para o seu eficiente desempefio. Por tanto, esa
nota de urxencia e idoneidade, outdrgalle un plus de discrecionalidade & Administracion convocante,
respectando sempre os principios de igualdade, mérito e capacidade.

Por tanto, considerando a urxente necesidade de cobertura do posto de Xefatura de Caixa, (ref. posto
1252) e co fin de que non se produza discontinuidade no funcionamento do Servizo de Tesoureria Xeral,
e tendo en conta o disposto nos arts. 81 e 84 do Real Decreto Lexislativo 5/2015, de 30 de outubro,
polo que se aproba o texto refundido da Lei do Estatuto Basico do Empregado Publico, o art. 96 e ss da
Lei 2/2015, de 29 de abril, do emprego publico de Galicia, e o art. 30 do Decreto da Xunta de Galicia
151/2022, do 4 de agosto e demais normas concordantes, asi como que o funcionario proposto retine
0s requisitos establecidos na RPT en vigor, procede destinar a Don Luis Gomez Lépez, en comision de
servizos, ao posto de traballo de Xefatura de caixa (Servizo de Tesoureria Xeral), n° referencia 1252 da
RPT.

Cuarta.- Esta comision de servizos ten caracter temporal e a stia duracion sera ata o 15 de agosto de
2023. Dita comisidén de servizos pode prorrogarse, respetando os limites maximos establecidos na
normativa vixente, ata a celebracion, no seu caso, do correspondente proceso de provision de postos.

Unha vez terminada esta comision de servizos, o citado funcionario volvera ao seu posto de orixe en
caso de non obter este posto con caracter definitivo polos sistemas legalmente establecidos.

As caracteristicas do citado posto de traballo son as seguintes:

Servizo Cod. Unidade Org. Ref. Posto de traballo Gr. N | Esc. E. Espec.

Tes. Xeral TG0000 Tes. Xeral 1252 Xef. de caixa Cl | 20 | AX | FRO8AP2 (QM)

Quinta. O posto de orixe de Don Luis Gomez Lopez, segundo os datos que constan na Relacion de
Postos de Traballo, describese na seguinte taboa:

Servizo Cod. Unidade Org. Ref. Posto de traballo Gr. N Esc. E. Espec.

Tes. Xeral TGO0000 Tes. Xeral 1254 Of. de Caixa C1/c2 18 AX FRO7 AP2 (QM)

Sexta.- Os custos que xenere esta comision de servizos atdpanse orzados no grupo de programa 934
do orzamento prorrogado ao ano 2023, existindo crédito adecuado e suficiente para iso.

Sétima.- O drgano que ostenta a competencia en materia de persoal, segundo o disposto no art. 127.1.
da Lei 7/1985, de 2 de abril, reguladora das Bases de Réxime Local, € a Xunta de Goberno Local. Por
acordo da Xunta de Goberno Local de data 28/06/2019 (BOP n° 124 de 03/07/2019), atriblese
delegacion xenérica en materia de xestion de persoal ao Concelleiro delegado de Economia, Facenda e
Réxime Interior.

A vista do informe emitido polo servizo de Recursos Humanos, o Concelleiro de Economia, Facenda e
Réxime Interior por delegacion da Xunta de Goberno Local do 28/06/2019
(BOP niim. 124 do 03/07/2019), en uso das facultades que ten conferidas,

RESOLVE:

1.- Destinar a Don Luis Gomez Lopez (NIF ***5533%*) en comisidon de servizos, ao posto de Xefatura
de caixa (Servizo de Tesoureria Xeral), n° referencia 1252 da RPT. As caracteristicas do posto a ocupar
son as descritas na seguinte taboa:

Servizo Cod. Unidade Org. Ref. Posto de traballo Gr. N | Esc. E. Espec.

Tes. Xeral TG0000 Tes. Xeral 1252 Xef. de caixa C1 20 AX | FRO8 AP2 (QM)

Os efectos econdmicos e administrativos desta comision de servizos seran os do dia da formalizacion
da correspondente acta de aceptacion.

2.- Esta comision de servizos ten caracter temporal e a sta duracion sera ata o 15 de agosto de 2023.
Dita comision de servizos pode prorrogarse, respetando os limites maximos establecidos na normativa
vixente, ata a celebracion, no seu caso, do correspondente proceso de provision de postos. Unha vez
terminada esta comision de servizos, o citado funcionario volvera ao seu posto de orixe en caso de non
obter este posto con caracter definitivo polos sistemas legalmente establecidos.

3.- Notificar a presente resolucion ao interesado, e ao Xefe do Servizo da Tesoureria Xeral.

A Coruna, na data da sinatura electrénica deste documento
Concelleiro Delegado de Economia, Facenda e Réxime Interior

A XUNTA DE GOBERNO LOCAL, P.D.
José Manuel Lage Tuias

